Дадатак №2 да пастановы 
прэзідыума прафсаюзнага камітэта
Пярвічнай прафсаюзнай 

арганізацыі студэнтаў БНТУ

23.03.2010 №18-02
Палажэнне

аб Грамаце прафсаюзнага камітэта

Пярвічнай прафсаюзнай арганізацыі студэнтаў

Беларускага нацыянальнага
тэхнічнага універсітэта
1. Агульныя палажэнні
1. Дадзенае Палажэнне рэгулюе пытанні дзейнасці прафсаюзнага камітэта Пярвічнай прафсаюзнай арганізацыі студэнтаў Беларускага нацыянальнага тэхнічнага універсітэта Беларускага прафесійнага саюза работнікаў адукацыі і навукі (далей – прафкам, галіновы прафсаюз адпаведна) па ўзнагароджанні Граматай прафкама (далей – Грамата).

2. Грамата з’яўляецца формай узнагароджання актывістаў і работнікаў Пярвічнай прафсаюзнай арганізацыі студэнтаў БНТУ (далей – ППА студэнтаў), а таксама прафсаюзных бюро студэнтаў факультэта, якія вызначыліся важкім укладам у рэалізацыю статутных задач, удасканаленні форм і метадаў прафсаюзнай работы, іміджа ППА студэнтаў, галіновага прафсаюза і прафсаюзнага руху ў цэлым, сацыяльна-эканамічнае развіццё галіны цераз:
2.1. дасягненні ў рабоце па абароне сацыяльна-эканамічных правоў і законных інтарэсаў студэнтаў-членаў галіновага прафсаюза;
2.2. высокія паказчыкі развіцця сацыяльнага партнёрства ва ўніверсітэце і на факультэце, садзеянне галіноваму прафсаюзу ў рэалізацыі праграм яго дзейнасці;
2.3. паспяховае ажыццяўленне сацыяльна-эканамічных праграм, стварэнне спрыяльных умоў навучання для студэнтаў-членаў галіновага прафсаюза;
2.4. плённую работу па арганізацыі быту і вольнага часу студэнтаў-членаў галіновага прафсаюза, развіццё культурна-выхаваўчай і спартыўна-аздараўленчай работы;
2.5. сістэматычнае інфармаванне аб дзейнасці ППА студэнтаў і галінвоага прафсаюза ў сродках масавай інфармацыі, на сайце ППА студэнтаў, папулярызацыю ідэй прафсаюзнага руху сярод студэнцкай моладзі.
3. Да асоб, кандыдатуры якіх прадстаўляюцца да ўзнагароджання Граматай, прад’яўляюцца наступныя патрабаванні:
3.1. стаж актыўнай дзейнасці ў ППА студэнтаў не менш за адзін год;
3.2. значныя дасягненні ў актывізацыі і пашырэнні прафсаюзнага руху, удасканаленні форм і метадаў прафсаюзнай работы.
4. Да прафсаюзных бюро студэнтаў факультэтаў, якія прадстаўляюцца да ўзнагароджання Граматай, прад’яўляюцца наступныя патрабаванні:
4.1. высокі ўзровень ахопу прафсаюзным членствам і (ці) колькасны рост прафсаюзнай арганізацыі студэнтаў факультэта;
4.2. высокі ўзровень пастаноўкі арганізацыйнай работы, іншых кірункаў прафсаюзнай работы, арганізацыі выканання рашэнняў пасяджэнняў, пленумаў, прэзідыума прафкама, канферэнцыі ППА студэнтаў.
5. Форму бланка Граматы зацвярджае прэзідыум прафкама студэнтаў.
2. Парадак прадстаўлення да ўзнагароджання

6. Прадстаўленне кандыдатур і прафсаюзных бюро студэнтаў факультэтаў да ўзнагароджання Граматай могуць ажыццяўляць:
6.1. Старшыня ППА студэнтаў, члены прэзідыума шляхам накіравання прэзідыуму прафкама прадстаўлення кандыдатуры (кандыдатур), прафсаюзных бюро студэнтаў факультэтаў да ўзнагароджання ўстаноўленай прэзідыумам прафкама формы;
6.2. прафсаюзныя бюро студэнтаў факультэтаў шляхам накіравання прэзідыуму прафкама прадстаўлення кандыдатуры (кандыдатур) да ўзнагароджання ўстаноўленай прэзідыумам прафкама формы, пратакола пасяджэння (яго копіі) прафсаюзнага бюро студэнтаў адпаведнага факультэта, які з’яўляецца падставай прадстаўлення.
7. На кожную прадстаўленую да ўзнагароджання Граматай кандыдатуру падаюцца ўзнагародныя лісты ўстаноўленай прафкамам формы, на прафсаюзныя бюро студэнтаў факультэтаў – кароткія даведкі аб іх працы, падрыхтаваныя адпаведнымі прафсаюзнымі бюро студэнтаў факультэтаў.
8. Паўторнае ўзнагароджанне Граматай у тэрмін не менш за адзін год з даты папярэдняга ўзнагароджання дапускаецца пры наяўнасці выключных заслуг прадстаўленай кандыдатуры, прафсаюзнага бюро студэнтаў факультэта ў гэты перыяд.
9. Прадстаўленне да ўзнагароджання Граматай у сувязі з юбілеем, іншай значнай датай накіроўваецца ў прафкам студэнтаў не пазней за месяц да даты правядзення адпаведнага мерапрыемства, на якім мяркуецца ўрачыстае ўручэнне Граматы.
10. Прадстаўленні да ўзнагароджання Граматай і дакументы да іх афармляюцца на беларускай мове.
11. Падрыхтаваныя з парушэннямі ўстаноўленага парадку прадстаўленні да ўзнагароджання Граматай і дакументы да іх вяртаюцца прафсаюзным бюро студэнтаў факультэтаў для дапрацоўкі.
3. Парадак узнагароджання
12. Рашэнне аб узнагароджанні Граматай прымаецца прэзідыумам прафкама шляхам выдання адпаведнай пастановы.
13. Падрыхтоўку праекту пастановы аб узнагароджанні Граматай, афармленне яе бланкаў ажыццяўляе спецыяліст прафкама.
14. Уручэнне Граматы ва ўрачыстай абстаноўцы забяспечвае прафкам, прафсаюзныя бюро студэнтаўфакультэтаў, якія хадайнічалі аб узнагароджанні Граматай.
15. Запіс аб аб’яўленні Падзякі заносіцца ў працоўную кніжку, асабістую справу.

16. Асобам, якія ўзнагароджваюцца Граматай, разам з яе бланкам выдаецца аднаразовае грашовае ўзнагароджанне ў памеры дзвюх базавых велічынь за кошт сродкаў прафкама.

17. Інфармацыя аб узнагароджанні размяшчаецца на сайце, інфармацыйных стэндах прафкама.
Дадатак №4 да пастановы 
прэзідыума прафсаюзнага камітэта
Пярвічнай прафсаюзнай 

арганізацыі студэнтаў БНТУ

23.03.2010 №18-02
Прафсаюзная арганізацыя студэнтаў

факультэта _____________________

Беларускага нацыянальнага
тэхнічнага універсітэта
УЗНАГАРОДНЫ ЛІСТ
1. Прозвішча, імя, імя па бацьку: Прозвішча, імя, імя па бацьку.
2. Курс, факультэт, спецыяльнасць (пасада, месца працы): студэнт (-ка)  ____ курса факультэта __________________ па спецыяльнасці «__________________________________________________________________».
3. Дата нараджэння: 

4. Адукацыя: сярэдняя. 
5. Колькі гадоў і якую работу выконвае ў прафсаюзнай арганізацыі: ____________________________________________________________________.
6. Якімі відамі ўзнагарод і заахвочванняў адзначалася ва універсітэце ці па лініі прафсаюза: ___________________________________________________.
7. Месцы жыхарства і нумар тэлефона: 
____________________________________________________________________.
Прафсаюзная арганізацыя студэнтаў факультэта _______________ БНТУ хадайнічае аб узнагароджанні _______________________ Граматай Пярвічнай прафсаюзнай арганізацыі студэнтаў за __________________________________. 

Да ўзнагароднага ліста дадаецца выпіска з пратакола пасяджэння прафсаюзнага бюро студэнтаў факультэта _____________ ад __.__.20__ г. № __.
Старшыня прафсаюзнай арганізацыі студэнтаў

факультэта
_________________________





Дата
